SL(5)690 - Rheoliadau Diogelu lechyd
(Coronafeirws, Teithio Rhyngwladol a Chyfyngiadau)
(Diwygio) (Rhif 3) (Cymru) 2020

Cefndir a Diben

Mae'r Rheoliadau hyn yn diwygio Rheoliadau Diogelu lechyd (Coronafeirws, Teithio
Rhyngwladol) (Cymru) 2020 (y “Rheoliadau Teithio Rhyngwladol”) a Rheoliadau Diogelu
lechyd (Cyfyngiadau Coronafeirws) (Rhif 4) (Cymru) 2020 (“Rheoliadau Rhif 4”).

Yn benodol, mae'r Rheoliadau hyn yn diwygio:
¢ Rheoliadau Teithio Rhyngwladol a Rheoliadau Rhif 4 er mwyn:
o lleihau'r cyfnod y mae'n ofynnol i berson ynysu o 14 diwrnod i 10 diwrnod; a

o caniatau i blentyn y mae'n ofynnol iddo ynysu symud i aelwyd arall yn ystod y
cyfnod ynysu, os yw hyn yn unol a'r trefniadau presennol sy'n ymwneud a
gwarchodaeth a chyswllt a rhieni'r plentyn; a

e Rheoliadau Rhif 4 er mwyn:

o dileu'r gallu i swyddog olrhain cysylltiadau ddatgelu gwybodaeth am gosbau
penodedig a roddir neu achosion troseddol.

Gweithdrefn

Gwneud Cadarnhaol

Gwnaed y Rheoliadau hyn gan Weinidogion Cymru cyn iddynt gael eu gosod gerbron y
Senedd.

Mae'n rhaid i'r Senedd gymeradwyo'r Rheoliadau o fewn 28 diwrnod (ac eithrio diwrnodau
pan fo'r Senedd: (i) wedi'i diddymu neu (ii) ar doriad am fwy na phedwar diwrnod) i'r dyddiad
y'u gwnaed er mwyn iddynt barhau i gael effaith.

Materion technegol: craffu

Ni nodir unrhyw bwyntiau i gyflwyno adroddiad arnynt o dan Reol Sefydlog 21.2 mewn
perthynas a'r offeryn hwn.

Rhinweddau: craffu

Nodwyd y tri phwynt a ganlyn i gyflwyno adroddiad arnynt o dan Reol Sefydlog 21.3 mewn
perthynas a'r offeryn hwn.

Pwyllgor Deddfwriaeth, Cyfiawnder a'r Cyfansoddiad

1. Rheol Sefydlog 21.3(ii) - ei fod o bwysigrwydd gwleidyddol neu gyfreithiol neu ei
fod yn codi materion polisi cyhoeddus sy’'n debyg o fod o ddiddordeb i'r Senedd

Rydym yn nodi cyfiawnhad Llywodraeth Cymru dros unrhyw ymyrraeth bosibl & hawliau
dynol. Yn benodol, nodwn y paragraff a ganlyn yn y Memorandwm Esboniadol:

“Nid yw'r diwygiadau yn y Rheoliadau hyn yn newid y ffaith bod hawliau unigolion o
dan Ddeddf Hawliau Dynol 1998 a Siarter Hawliau Sylfaenol Ewrop yn gysylltiedig a'r
Rheoliadau Teithio Rhyngwladol a Rheoliadau Rhif 4; mae'’r Llywodraeth o'r farn eu bod
yn gymesur a hefyd yn gyfiawn at ddiben atal lledaeniad haint a/neu y caniateir
ymyriad ar y sail ei fod yn anelu at gyflawni nod dilys, sef diogelu iechyd y cyhoedd.”

2. Rheol Sefydlog 21.3(ii) - ei fod o bwysigrwydd gwleidyddol neu gyfreithiol neu ei
fod yn codi materion polisi cyhoeddus sy’'n debyg o fod o ddiddordeb i'r Senedd

Nodwn na fu unrhyw ymgynghori ffurfiol ar y Rheoliadau hyn. Yn benodol, nodwn 'y
paragraff a ganlyn yn y Memorandwm Esboniadol:

“Oherwydd y bygythiad difrifol ac uniongyrchol sy'n deillio o’r coronafeirws a'r angen
am ymateb iechyd y cyhoedd brys, ni chynhaliwyd unrhyw ymgynghoriad cyhoeddus
mewn perthynas a'r Rheoliadau hyn.”

3. Rheol Sefydlog 21.3(ii) - ei fod o bwysigrwydd gwleidyddol neu gyfreithiol neu ei
fod yn codi materion polisi cyhoeddus sy'n debyg o fod o ddiddordeb i'r Senedd

Nodwn nad oes asesiad o'r effaith ar gydraddoldeb ar gyfer y Rheoliadau hyn. Fodd bynnag,
nodwn y paragraff a ganlyn yn y Memorandwm Esboniadol:

“Ni chynhaliwyd unrhyw asesiad effaith rheoleiddiol mewn perthynas a’r Rheoliadau
hyn oherwydd yr angen i'w rhoi ar waith ar fyrder i ymdrin a bygythiad difrifol ac
uniongyrchol i iechyd y cyhoedd. Gellir dod o hyd i grynodeb o'r effeithiau sy'n
gysylltiedig a'r ddyletswydd hunanynysu wreiddiol yma. Rhagwelir y bydd y gostyngiad
yn y cyfnod hunanynysu yn cael effaith gadarnhaol ar gydraddoldeb a hawliau plant.
Rhagwelir y bydd yn lleihau'r amser y mae plant a phobl ifanc yn ei dreulio ( ffwrdd
oddi wrth ddysgu wyneb yn wyneb, yn lleihau'r effaith ar y rhai sydd a chyfrifoldebau
gofalu (sef menywod, ( raddau anghymesur) ac yn helpu i leihau'r tarfu ar fusnesau.”

Y goblygiadau yn sgil ymadael &'r Undeb Ewropeaidd
Dim.

Ymateb Llywodraeth Cymru

Nid oes angen ymateb gan Lywodraeth Cymru.

Trafodaeth y Pwyllgor

Trafododd y Pwyllgor yr offeryn (gydag ymateb y Llywodraeth) yn ei gyfarfod ar 24 Rhagfyr
2020 ac mae'n cyflwyno adroddiad i'r Senedd yn unol a'r pwyntiau adrodd uchod.

